
Egunkaria 2003ko urtarrilaren 9a 

musika 

Malcom Scarpa, Madrileko 
metroan hasi zen bluesmana 

Malcom Scarpak kontzertua emanen du 
gaur, 22:00etan, Bilboko Azkena areto­
an. Beharbada, kilometro askoan aurki­
tzen ahal den blues kantaririk onena 
dugu Malcolm Scarpa, nahiz eta bokazio 
poperoa duen. 80ko hamarkadan, Madri­
leko (Espainia) metroan eta karriketan 
kantatzen ibili zen, bakarrik edo Naco 

Goni hannonika jotzailearen laguntzare­
kin. Harekin egin du bere ibilbide musi­
kalaren zati handi bat. Scarpak bortz dis­
ko grabatu ditu bakarka, eta, egun, The 
Hokum Ladies taldearekin jotzen du. 
Gaztelupeko Hotsak disketxeak 1980-
2000 Naco Gofli & Malcolm Scarpa izenbu­
ruko diskoa karrikaratu zuen 2000an. 
Scarpa Bilbon izanen da gaur. Eta bihar, 
22:00etan, Sestaoko El Abuelo tabernan, 
Basin Street Cafe taldearekin batera. Malcom Scarpa bluesman espainiarrak ingelesez kantatzen du. 

antzokian. Unax Ugalde aktoreak, 
Mikel Urdangarin musikariak eta Patxi 
Zubizarreta idazleak GEU elkartearen 
10. urteurrenerako apailatu duten 
ikuskizuna. 

hitzaldiak 'Iruneko Udal Ikastolak 25 urte'. Gaur, Irunean, Txantreako Eunate Ikastetxean (18:00etan). 

GETXO. Kontularien kluba. Bihar, 
19:00etan, Algortako Kultur Etxeko 
areto nagusian. 
MUTILOAGOITI. Oswaldo ipuin 
kontalaria. Gaur, 18:00etan, 
liburutegian. 

ikastaroak 

EIBAR. 'Birziklatu zure 
mozorroa aratosteetarako' 
ikastaroa. Bihar, 18:00etan, Errota 
gaztelekuan. 
IRUNEA. Alde Zaharreko auzo 
elkarteko ikastaroak. Eskulanak, 
yoga, argazkigintza, pintura, areto 
dantzak, euskal dantzak, Afrikako 
dantzak, antigimnasia, masajea, 
Internet, txalaparta eta altzarien 
zaharberritzea. Izena auzo elkartean 
(Carmen, l) eman behar da larunbata 
baino lehen. 
SORALUZE. Sexualitate 
ikastaroa. Bihar eta igandean, 
arratsaldeko 19:00etatik 21 :00 
bitartean, gaztetxean. 
TOLOSA. Autodefentsa 
ikastaroa. Urtarrilaren 18an eta 
25ean, 09:30etik 14:30era, 
kiroldegian. Bihar da izena Gizarte 
Zerbitzuetan emateko azken eguna. 

erakusketak 

BAIONA. 'Ugatza,lumaren 
kondaira'. Erakusketa gaur 
zabalduko dute, II :OOetan, Mattin 
megadendan. Organbidexka Col Libre 
elkartearen eskutik. Otsailaren 8a arte 
egonen da zabalik. 
BEASAIN. XI. Pintura 
Lehiaketako lan finalisten 
erakusketa. Urtarrilaren 17a arte, 
Porteria auzoko Aterpe Tabernan. 
BILBO. 'Hire Himalaya'. Zortzi 
zortzimilako iruditan. Urtarrilaren 18a 
arte, BBK kultur gelan (Elkano, 20). 
'Modular'. Aitor Ortizen lanen 
erakusketa. Rekalde erakusketa 
aretoan, otsailaren 2a arte. 
'Aloria eta erromatartzea 
Arabako Kantaurialdeko 
haranetan'. Erakusketa Euskal 
Museoan izanen da, urria bukatu arte. 
DONOSTIA. 'Ehiztari handiak 
dira begiak'. J. M. Zabalaren 

25 urteko ikastola publikoa 
A. A. I DONOSTIA 

Gaur 25 urte, 145 haur Iruneko 
Udal Ikastolako lehen eskolak 
jaso zituzten, Txantrea auzoko 
Kanostarren ikastetxeko zazpi 
gela tan banatuak. Urteurreneko 
ospakizunak gaur hasiko dira, 
Kanostarren ikastetxe zaharre­
an -Eunate ikastetxea, 
egun-, 18:00etan, eginen du­
ten mahai-inguru batekin. 

Zortzi hizlari izanen dira gaur­
ko ekitaldian: Jesus Velasco, 
duela 25 urte Iruneko alkatea 
zena, eta Camino Osle, Iruneko 
Udaleko zinegotzia 1982an; Xa­
bier Diaz Esarte ikastolako ira­
kaslea, eta Angel Lakuntza ikas­
tolako langilea; Gotzone Isiegas 
ikastolako ama ohia, eta Beatriz 
Raton ikastolako ama, egun; eta 
Asier Azpilikueta eta Tania 
Arriaga ikasle ohiak. Hizketal­
diaren ostean, musika emanaldi 
bat eta otordua izanen dira. 

1977-1978 ikasturtean sortu 
baitzen. Anitz izan ziren ikasto­
lako gurasoek egin zituzten pro­
testaldiak; anitz izan zen Irune­
ko Udalarekin, Nafarroako Di­
putazioarekin eta Espainiako 
Hezkuntza Ministerioarekin bo­
rrokatu behar izan zutena; eta 
anitz izan ziren ikastolaren izae­
ra juridikoaren inguruko ezta­
baidak. 

1979ko urtarrilaren 9an, as­
kok eta askok desiratzen zutena 
gauzatu zen Kanostarren ikaste­
txe hartan: ikastola publikoaren 
abiatzea. Arazoak, baina, ez zi­
ren orduan bukatu, eta Udala­
ren esku zegoen ikastolako hau­
rrak leku batetik bertzera ibili zi­
ren hainbat urtez, hamabortz 
bat zentro zapaltzeraino. 

Sortu zenetik, 4.000 ikasle 
baino gehiagok estudiatu dute 
Iruneko Udal Ikastolan. Ikasto­
lak hiru zentro propio ditu egun: 

Litekeena da Iruneko Udal 
Ikastola Euskal Herriko ikastola 
publikorik zaharrena izatea, Iruneko Udal Ikastolako ikasleak, 80ko hamarkadaren hasieran. 

Amaiur, Axular eta Hegoalde. 
Laster, Iruneko Udala ez, baina 
Nafarroako Gobernua izango da 
hiru ikastetxeen tituluduna. 

argazkien erakusketa. Otsailaren la 
arte, Koldo Mitxelena kulturunean. 
'Bestelako Meninak'. Martxoaren 
2ra bitartean, Kursaaleko Kutxaren 
Kubo Aretoan. Woman Together 
erakundearen eskutik. 
'Nere txalupatik'. Mikel 
Rikondoren argazkiak Aquariumean 
izanen dira apirilaren 27 a arte. 
EIBAR. Suoker lantegiko 
burdina lanen erakusketa. 
Urtarrilaren 12a arte, Arrate elkarteko 
Topaleku aretoan (Zuloagatarren, 3). 
'Eibar argipean'. Eibarko azken 
100 urteetako argazkien erakusketa 
Portalea kultur etxean izanen da 
urtarrilaren 19a arte. 
ERMUA. 'Les altres realitats'. 
Mireia Comas argazkilariaren 
erakusketa Ifrenu tabernan izanen da 
urtarrila bukatu arte. 

DURANGO. Joxe Amantegiren 
lan grafikoa. Urtarrilaren 15 arte, 
Berbaro tabernan. 
IRUNEA. 'Claro en el bosque'. 
Asuncion Lozanoren lanak 
Ziudadelako Bolborategian izanen 
dira urtarrilaren 26a arte. 
Jokin Manzanosen margolanak. 
Erakusketa Pintzel galerian (Abejeras, 
6) izanen da urtarrila bukatu arte. 
Isabel sanchez Gilen 
margolanak. Lacava galerian, 
(Inigo Arista, 24), urtarrila akitu arte. 
LEGAZPI. 'Legazpiko historia 
iruditan, 1989·1994'. Josema 
Azpeitiaren komiki erakusketa Bikuna 
jauregian egonen da urtarrilaren 26a 
arte. 
PASAI DONIBANE. 'tODO hitz 
baino gehiago'. Euskal liburuen 
azalak. Juantxo Egana argazkilaria ren 

eta Borja Goitia diseinatzailearen 
erakusketa Victor Hugo Etxean izanen 
da urtarrilaren 12a arte. 
ZUMARRAGA. Txiribiri 
elkartearen zurezko taila 
erakusketa. Bihar zabalduko dute, 
19:30ean, Itarte etxean. Urtarrilaren 
19a arte egonen da han. 

lehiaketak 

ARANTZA. Herriak eta 
Hizkuntzak literatur lehiaketa. 
Lehiaketaren gaia "herriak eta 
hizkuntzak» da. Genero guztiak 
onartuko dira: olerkia, bertso-paperak, 
ipuina eta saiakera. Lanak 
euskarazkoak, jatorrizkoak eta 
argitaragabeak izanen dira. Lanak 
emateko epea 2003ko martxoaren 
29an akituko da. Informazio gehiago, 

948-634125 telefonoan. 
BERGARA. Sakelako telefono 
bidezko maitasun mezuen 
lehiaketa. Mezuak -euskarazkoak 
eta jatorrizkoak- 652-729435 edo 
605-712469 telefono zenbakietara 
bidali behar dira urtarrilaren 15a baino 
lehen. Mezuaren ondotik, parte­
hartzailearen telefono zenbakia eta 
adina jarri behar dira. 
HERNANI. 2003ko inauteriak 
iragartzeko kartel lehiaketa. 
Hernaniar guztiek har dezakete parte. 
Jatorrizko lanek 38x44 cm-ko neurria 
izanen dute. Koloretan izan behar 
dute. Kartelean, ezinbestean, 
agertuko da "Hernaniko Inauteriak 
2003» testua. Saria: 300 euro. Lanak 
urtarrilaren 17a baino lehen eraman 
behar dira Kultur Etxeara. 
TOLOSA. Antonio Maria 

Labaien narrazio lehiaketa. 
Euskarazko lanak, originalak eta inon 
saritu gabeak. Gaiak librea izan behar 
du, baina formaz nahiz edukiz, 14-18 
urte bitarteko gazteentzako egokia. 
Gutxienez, 30 orri izan behar dituzte. 
Lanak Aranburu liburutegian eman 
behar dira, urtarrilaren 19a baino 
lehen. 
ZARAUTZ. XXI. Xabier Lizardi 
haur ipuin lehiaketa. Lanak 
euskarazkoak izanen dira, originalak, 
argitaragabeak eta beste inon saritu 
gabeak. Gaia librea da. Parte­
hartzaileek lan bat baino gehiago 
aurkezten ahal dute. Saria: 2.400 
euro. Lanak urtarrilaren 13a baino 
lehen eman behar dira Euskara 
Zerbitzuan (Zigordia, 13,2. solairua, 
20800 Zarautz). Informazio gehiago, 
943-130960 telefonoan. 

Agendan iragarri ahal izateko ernan zuon ekitaldien berri agenda@egunkaria.comzuzenbide elektronikoan, 943-300255 faxean edo 943-300222 telefonoan. 


